
HOE MOAI IS IT AST BY DYN SKOALLE IN FLEURIGE TIPY MAKKEST 
DY’TST IT HIELE JIER TROCH BRÛKE KINST. 

DOCHST MEI?

	 Sa makkest in tipy:

	 • Set trije of mear (bamboe)stokken tsjininoar oan;

	 • Byn se oan ‘e boppekant fêst mei tou;

	 • �Fan stiennen en planken kinst in oerkaping foar stikelbargen meitsje yn 

de tipy.

	 Komme de blombollen om skoalle hinne al op? 

	� It is no wier maitiid en alles begjint te bloeien. De stikelbargen sille dêr 

bliid mei wêze, want der komme in soad ynsekten op de blommen ôf en 

dêr binne se sljocht op.

	 Wolst noch mear blommen? 

	� Siedzje dan klimmers by in hek of in selsmakke tipy. Sied fan begelyks  

de Lathyrus en Ipomea. Wisto dat de blêden fan de Ipomea de foarm 

fan in hert hawwe, sa moai? By it IVN kinst fergees in 

bloeikalinder oanfreegje, sa witst krekt hokker blommen ast 

wannear siedzje moatst foar in simmer fol blommen. 

	 https://www.ivn.nl/aanbod/tuinieren/

	� Fan ‘t maitiid makket elkenien de tún kreas, mar meitsje dy net te  

netsjes. Stikelbargen en alle oare bisten en ynsekten yn de tún hâlde 

hielendal net fan in kreaze tún. Se hâlde fan omslingerjende blêden en 

tûkjes en sille dêr nêsten fan bouwe.  

	� Ast al in tipy hast, kinst dy moai oanfolje mei blêden en tûken.  

Smyt se boppe op de âlde blêden, wat mear wat better.  

It âlde blêd litst lizze, dêr sitte al in moai soad ynsekten yn.

